
ORDA16 D1880 Widmungsvorrede: A1v–A3r 

 

A1v 

DEr Erwirdi 

gen vnd gaiſt 

lichen frawen 

fraw Kathe⸗ 

rina Aptiſſin 

ʒuͦ ſant Altonis Mōſter ſant 

Birgitten ordens meiner be 

ſondern geliebten muͦtter in 

gott winnſch ich Johannes 

Haußſchein der Hailigen ge⸗ 

ſchrifft doctor/ vnd Thum⸗ 

prediger ʒuͦ Augſpurg. jeſum 

chriſtum (dem allain der be⸗ 

ſchloſſen gart der kewſchenn 

hertʒen geoͤffnet werden ſoll) 

Ʒuͦ ainem ewigen gruͦß. 

Erwidige vn̄ gaiſtliche fraw 

muͦter/ Die predig von dem 

A2r 

fruchtbarlichem vnnd ſched 

lichem winde der ſeelen new⸗ 

lich bey euch gethan hab ich 

auff betlich anſuͦchen/ etli⸗ 

cher andechtiger perſonenn/ 

ſambt ainem andern Semō 

ann ſant Katherinenn tag/ 

naͤchſt all hie von den wey⸗ 

ſen junckfrawen geprediget/ 

vn̄ ſonſt ain klain werck auß 

griechiſcher ſprach in latein/ 

vn̄ furter in teutſch gebracht 

ain ſonnder vermannung ʒuͦ 

den tugenden belangend/ vn̄ 

der Erſamen junckfrawen Fe 

licitas Peutingerinn/ yetʒo 

im gotʒhauß ʒuͦ ſant Kathe 

rinen in verſuͦch jaren wonē⸗ 

A2v 

de/ ʒuͦ geſchriben ʒuͦ trucken be 

uolchen/ vnnd ſolches alles/ 

als ain wenig gab/ mich dar 

neben/ der guͦtthaten mir vn̄ 

den meinenn bewiſen gegen 

der ſelben doch ʒū tail danck⸗ 

barlichs gemuͤts vn̄ willens 

erʒaigende/ vnd das dieweil 

etwas nutʒbarlichſs darinn 

(mir durch Ewer andacht er 

werben) begriffen iſt/ acht nit 

vnbillich geſchehen ʒu ſein. 

Der hoffnung ʒu gott dem 

herren. Diß obgemelt buͤch⸗ 

lin/ mit fürtragender vnd er⸗ 

ſchießlicher nutʒbarkeit wir⸗ 

cken werde/ Herauff bitte ich 

Ewer erwirde der ich mich in 

A3r 

Chriſto thuͦn beuelchen/ wol 

le das guͤtlich von mir auff⸗ 

nemē/ ſolchs auch in der glei 

chen/ mit meinem gebete ʒuͦ⸗ 

uerdienenn willig bin. Da⸗ 

tum Augſpurg freytag poſt 

Andree des hailigē apoſtels 

in dem. xix. jare.  


